
1937 с. Мунурдаах нэhилиэгэр төрөөбүтэ. А5ата Дохунаев Василий Степанович, ийэтэ Дохунаева Анастасия Ниловна. Бырааттара Семен, Егор, Афанасий. Эдьиийэ Анастасия.

1956 с. Орто оскуоланы бүтэрбитэ. Оскуоланы бүтэрээт Мунурдаахтаа5ы сибээс отделениятыгар радист-операторынан үлэлээбитэ.
1957 -1959 сс. Советскай Армия кэккэтигэр сулууспалаабыта. «Лучший радиотелеграфист КТ средне мощности радиостанций Р-103» диэн махтал суруктаах дойдутугар кэлбитэ.

1960 с. Дойдутугар кэлэн сибээс отделениетыгар радиhынан үлэ5э киирбитэ.
1963 с. Отделение начальнигынан үлэлээбитэ. Оло5ун аргыhын көрсөн ыал буолбута.
1970 с. Абый нэhилиэгэр сибээс отделениетын начальнигынан үлэлии кэлбитэ. Кини салайар коллектива мэлдьи инники күөннэ сылдьара.
1987 с. «ССРС сибээhин туйгуна» аат инэриллибитэ. Почтана сибээс Федеральнай сулууспатын Саха сиринээ5и Управлениетын Бочуотун Кинигэтигэр киллэриллибитэ.

1992 с. Почтовай отделение туhааннаах үлэтин толоро сылдьан эмискэ инсуллаан охтубута. Бу ыарахан ыарыыттан уhаабата5а 1994 сыл тохсунньу 22 күнүгэр өлбүтэ. 

Ахтыы 
           Мин а5ам, Дохунаев Василий Васильевич 1937 сыллаахха муус устар 14 күнүгэр Абый улууhун Мунурдаах нэhилиэгэр Бастына учаастагар төреебутэ. Элбэх о5олоох дьиэ кэргэннэ бастакы о5о буолан, о5о сааhыттан үлэ5э такайыллыбыта. 
1956 сыллаахха оскуоланы бүтэрэ түhээт, Мунурдаахтаа5ы сибээс отделениятыгар бастакы радист-операторынан үлэтин са5алаабыта. 1957-59 сс. Советскай Армия5а сулууспалыы барбыта. Читинскэй уобалас Чита куоратыгар 41.181 нүөмэрдээх военнай чааска сулууспалаабыта. Маннай чулуу саahыт (стрелок) аатын ылбыта, иккис сылыгар «Лучший радиотелеграфист КТ средней мощности радиостанций Р-103» диэн махтал суруктаах дойдутугар кэлбитэ. Төрөөбут нэhилиэгэр кэлэн сибээс отделениетыгар радист​операторынан салгыы үлэлээбитэ. 
Эдэр үлэhит тутууга дьо5урдаа5ын бэлиэтии көрөн, олохтоох управление биригэдьииринэн анаабыта. Ол курдук 1960 сылтан са5алаан «СМУ» диэн сана тэриллибит тэрилтэ5э аан бастаан биригэдьииринэн үлэлээбитэ (Сыаганнаах нэhилиэгэр). Кини салайар 11 киhилээх тутуу биригээдэтэ олорор дьиэлэри . тутуталаабыттара. Бу биригээдэ5э араас национальностаах дьон бары түмсэн көхтөөхтук үлэлээбиттэрэ. 
1963 сылтан отделение начальнигынан үлэлээбитэ. А5ам дьонно-киhиэхэ үтүө майгытынан, үлэ5э кыhамньытынан улаханнык ытыктанар, дьонно авторитетынан тyhaнap буолбута. 

Отделение үлэтэ бастыннар ахсааннарыгар ааттаммыта, былааннар бары көрүннэрэ туолар, аhара толоруллар буолбуттара. 

1970 сыллаахха Абый нэhилиэгин сибээс почтовай отделениятын начальнигынан анаммыта. 

1977 сыллааха аан маннай Абыйга автоматическай телефоннай сибээс олохтоммута. Бу нэhилиэк, улуус олохтоохторугар олус туhалаах, үөрүүлээх дьыала этэ. 
Кини олоххо сөбүлээн талан ылбыт идэтинэн 36 сыл халбаннаабакка, улууска, нэhилиэккэ сибээс сайдарын тyhyгap бэйэтин оло5ун улахан анаарын уурбута. Ол курдук почтовай отделение тустаах үлэтин үлэлии сылдьан, 1992 сыллаахха эмискэ инсультаан үлэтиттэн тохтообута. Кини үлэтигэр олус бэриниилээ5ин оло5ун бүтэhик күннэрэ дакаастаабыттара. Ол курдук урут сберкасса диэн туспа суо5а. Почта начальнига тус бэйэтэ портка киирэн илии баттаан летчикка туттарара. А5ам Үрүн Хайаттан кэлэр самолёту кэтэhэ олорон, порт дьиэтигэр эмискэ охтубута 

Ол сытан илиитигэр «страховой мөhөөччүгүн» олус күүскэ ыга тута сыппыта. Кини бу ыарахан ыарыыттан уhаабата5а 1994 сыл тохсунньу 22 кунугэр өлбүтэ. 
Кини саамай улахан ба5а санаата, Абыйга цифровой сибээс киириитэ этэ. Ону куруук биhиэхэ «сотору космическай сибээс олохтонуо, кодунан кэпсэтиэххит»-диирэ. Оччолорго тугу этэрин ситэ өйдөөбет этибит. Мин тус бэйэм, Абый нэhилиэгэр цифровой сибээс киирбитин олус үөрэ, долгуйа истибитим. Хойутаан да буоллар а5ам ба5а санаата туолла5а. 
Түмүктээн эттэххэ мин а5ам Дохунаев Василий Васильевич олус эр санаалаах, үтүө майгылаах, үлэ5э үтүө суобастаах, элбэх до5ордоох-атастаах, дьон-сэргэ таптыыр, убаастыыр киhитэ буоларынан киэн туттабын. А5ам үтүө аатын ааттатар улуустаа5ы, нэhилиэк сибээс отделениятыгар бар5а махталбын тиэрдэбин. Инникитин нэhилиэккэ, улууска, республика5а сибээс үлэтэ элбэх ситиhиилээх, дьонно-сэргэ5э туhалаах үлэ буоллун. 
Axтыыны суруйда А.Е.Слепцов аатынан Абый орто оскуолатын учуутала, нэhилиэк сэбиэтин депутата Афанасьева Анастасия Васильевна 
Олунньу 10 кунэ 2010 с. Абый нэhилиэгэ
